[image: image1.png]




REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR NUMËRIMIN FILLESTAR TË VOTAVE TË PANUMËRUARA TË QENDRËS SË VOTIMIT NR. 4287 TË ZAZ-SË NR.80, QARKU GJIROKASTËR PËR ZGJEDHJET PËR KUVEND DATË 25 QERSHOR 2017
Komisioni Qendror i Zgjedhjeve në mbledhjen e datës 04.07.2017, me pjesëmarrjen e:
Klement 
ZGURI -

Kryetar

Denar 

BIBA -


Zv/Kryetar

Bledar

SKËNDERI-

Anëtar

Edlira

JORGAQI -

Anëtare

Gëzim

VELESHNJA -

Anëtar

Hysen

OSMANAJ -
           Anëtar

Vera

SHTJEFNI-

Anëtare

Shqyrtoi çështjen me 

OBJEKT: 
Për numërimin fillestar të votave të pa numëruara të qendrës së votimit nr. 4287 të ZAZ-së 80, Qarku Gjirokastër.
BAZË LIGJORE: 

Neni 21, pika 3, neni 23, pika 1, germa a, neni 115, pika 10 neni 123, pika 2 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar. 
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Në datë 25.06.2017, në 12 Zonat Zgjedhore në Republikën e Shqipërisë u zhvilluan Zgjedhjet për Kuvendin. Zona Zgjedhore Qarku Gjirokastër ka shtatë zona të administrimit zgjedhor përkatësisht ZAZ nr. 74, ZAZ nr. 75 ZAZ nr. 76, ZAZ nr. 77, ZAZ nr. 78, ZAZ nr. 79, ZAZ nr.80. 

Pas përfundimit të procesit të numërimit të votave dhe plotësimit të tabelave të rezultateve të çdo QV-je nga grupet e numërimit të votave në zonën zgjedhore Qarku Gjirokastër, KZAZ nr. 74, KZAZ nr. 75 KZAZ nr. 76, KZAZ nr. 77, KZAZ nr. 78, KZAZ nr. 79, dhe KZAZ nr.80 kanë depozituar në KQZ Tabelën Përmbledhëse të Rezultateve për zonën e administrimit zgjedhor përkatës dhe tabelat origjinale të rezultatit për çdo qendër votimi të përfshirë në KZAZ-të e sipërcituara.

KQZ në mbështetje të nenit 123, pika 2 përpara plotësimit të Tabelës Përmbledhëse të Rezultatit për Zonën Zgjedhore Qarku Gjirokastër, kontrolloi kryesisht nëse tabelat e rezultateve të ZAZ-ve të zonës zgjedhore Qarku Gjirokastër përfshijnë të gjitha tabelat e qendrave të votimit të asaj zone. Nga konstatimi rezultoi se Tabela e rezultatit të ZAZ-së nr.75 dhe ZAZ nr. 80 nuk i përfshin rezultatet e të gjitha qendrave të votimit të këtyre ZAZ. Në tabelën e rezultatit të KZAZ-së nr.75 nuk përfshihet rezultati i QV-së nr.4165/1, pasi KZAZ nr. 75 me vendimin nr.98, datë 25.06.2017, gjatë marrjes në dorëzim të kutive te votimit ka vlerësuar kutinë e votimit dhe kutinë e materialeve zgjedhore të kësaj QV si kuti të parregullt. Në tabelën e rezultatit të ZAZ-së nr. 80 nuk përfshihet rezultati i QV-së nr. 4287, pasi referuar shënimeve në Procesverbalin e konstatimit dhe Librin e protokollit të KZAZ-së grupi i numërimit gjatë numërimit të fletëve të votimit ka konstatuar 2 fletë votimi më shumë se numri i zgjedhësve që kanë votuar dhe KZAZ nr.80 ka vendosur të mos e numëroj duke e vlerësuar kutinë e votimit dhe kutinë  e materialeve zgjedhore si “Kuti e parregullt”.

KQZ kërkoi informacion nga KZAZ, nr. 80 dhe nga informacioni i ardhur rezulton se Kutia e Votimit e QV-së nr. 4287 është marrë në dorëzim e rregullt, por gjatë procesit të numërimit të votave janë vërejtur parregullsi dhe KZAZ nr.80 e ka cilësuar këtë kuti si të parregullt, dhe ka vendosur të mos numërohet.
Në këto kushte Grupi i Numërimit nuk i ka numëruar dhe vlerësuar fletët e votimit të kutisë së votimit të QV-së nr.4287 dhe për rrjedhojë nuk ka plotësuar tabelën e rezultatit të kësaj QV-je.
Në mbështetje të nenit 115 të Kodit Zgjedhor në rastet kur Kutia me fletët e votimit është  pranuara si të rregullt në çdo rast i nënshtrohen procedurave të hapjes dhe numërimit në VNV, sipas procedurave të nenit 116 dhe nenit 119 të Kodit Zgjedhor. 
Neni 123, pika 2 i Kodit Zgjedhor, parashikon se KQZ nëse konstaton se në tabelën përmbledhëse të rezultatit të ZAZ nuk përfshihet rezultati i çdo qendre votimi kutitë e të cilave është marrë ne dorëzim të rregullta, urdhëron KZAZ të përfshi në tabelë dhe rezultatin e këtyre QV-ve. Nëse KZAZ nuk ka bërë numërimin e kutive te votimit të marra ne dorëzim si të rregullta KQZ urdhëron KZAZ-ne të kryejë numërimin fillestar të këtyre kutive. Tabela përmbledhëse e rezultatit për Zonën Zgjedhore, Qarku Gjirokastër nuk mund të miratohet pa numëruar të gjitha kutitë të pranuara si të rregullta.
Për sa më sipër KZAZ nr. 80 duhet të kryej numërimin e votave të kësaj QV nr. 4287. Grupi i numërimit duhet të plotësojë tabelën e rezultatit të kësaj QV-je dhe ky rezultat të përfshihet prej KZAZ-së në Tabelën Përmbledhëse të rezultatit të KZAZ-së nr. 80.

PËR KËTO ARSYE
Në bazë të neni 21, pika 3, neni 23, pika 1, germa a neni 115, pika 10, neni 123, pika 2 të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
V E N D 0 S I:
1. Të urdhërojë KZAZ-në nr.80 menjëherë të hapë kutinë më fletët e votimit të QV nr.4287 dhe të vazhdojë procesin e numërimit të votave për këtë qendër votimi, sipas procedurave të përcaktuara në nenin 116, 117, 118, 119 të Kodit Zgjedhor.
2. Procedurat e përcaktuara në këtë vendim të kryhen nga KZAZ nr.80 në ambientet e Komisionit Qendror të Zgjedhjeve në datë 4.7.2017 ora 17:00.
3. KZAZ të caktoje një prej grupeve të numërimit të bëjë numërimin e votave të caktuara ne pikën 1 të këtij vendimi dhe të përfshijë në Tabelën përmbledhëse të rezultatit të KZAZ-së nr.80, rezultatin e QV-së nr.4287.
4. Ky vendim hyn në fuqi menjëherë.
5. Kundër këtij vendimi mund tё bёhet ankim së bashku me ankimin kundër vendimit të KQZ-së për miratimin e Tabelës Përmbledhëse të Rezultatit të Zonës Zgjedhore, Qarku Gjirokastër brenda 5 ditëve nga shpallja e tij.
Klement 
ZGURI -

Kryetar

Denar 
BIBA -

Zv/Kryetar

Bledar
SKËNDERI-

Anëtar

Edlira

JORGAQI -

Anëtare

Gëzim

VELESHNJA -
Anëtar

Hysen

OSMANAJ -
           Anëtar

Vera

SHTJEFNI-

Anëtare

                    Nr. 520 i Vendimit
  Data  04.07.2017 e Vendimit  Ora 12.00 e vendimit

Për numërimin fillestar të votave të panumëruara të qendrës së votimit nr.4287 të ZAZ-së 80,                 Qarku Gjirokastër.

